
Efni: Umsögn um frumvarp til laga til breytingar á lögum um mat á umhverfisáhrifum, nr. 

106/2000, með síðari breytingum (vatnsorkuver og vindbú), 90. mál

Orkustofnun vísar til erindis, dags 22. október 2019 frá nefndasviði Alþingis þar sem óskað er umsagnar 

stofnunarinnar á frumvarpi til laga um breytingu á lögum um mat á umhverfisáhrifum, nr. 106/2000, 

með síðari breytingum um vatnsorkuver og vindbú, 90. mál. Orkustofnun hefur farið yfir innsendar 

upplýsingar og hefur nokkrar athugasemdir um málið sem mikilvægt er að koma að í meðförum þingsins 

á málinu.

1 frumvarpinu er talað um að setja vatnsaflsvirkjanir allar yfir 200 kW og vindorkuver með 2 MW 

uppsett rafafl eða meira í A flokk í 1. viðauka laganna um mat á umhverfisáhrifum, sem þýðir að þær 

séu ávallt háðar mati á umhverfisáhrifum. Þá segir að „óánœgja ríki[..J með núverandi fyrirkomulag 

þar sem virkjanir undir 10 M W  hafi hlotið framkvæmdaleyfi án þess að umhverfismat hafi farið  fram. “

Orkustofnun bendir á að megintilgangur laga nr. 106/2000 er að áður en leyfí er veitt fyrir framkvæmd 

sem kann vegna staðsetningar, starfsemi sem henni fylgir, eðlis eða umfangs að hafa í för með sér 

umtalsverð umhverfisáhrif, hafi farið fram mat á umhverfisáhrifum viðkomandi framkvæmdar. 

Vatnsorkuver með 200 kW uppsett rafafl og meira eru í langflestum tilvikum afar einföld mannvirki 

með takmörkuð og staðbundin umhverfisáhrif. Þau falla sem slík engan veginn undir framangreinda 

grunnskilgreiningu framkvæmdar sem skuli háð mat á umhverfisáhrifum. í stöku tilvikum, og 

sannanlega oftar eftir því sem umfang framkvæmdarinnar vex, geta vatnsorkuver haft nokkur 

umhverfisáhrif, sér í lagi e f þau eru fyrirhuguð á sérlega viðkvæmum svæðum eða umfang 

vatnsmiðlunar er þeim mun meira. I slíkum tilvikum eru samkvæmt núgildandi lögum vatnsorkuver með 

200 kW uppsett rafafl eða meira háð mati á umhverfísáhrifum í þeim tilfellum sem Skipulagsstofnun, 

sem er þar til bært stjórnvald í slíkum málurn, metur sem svo að ástæða sé til að framkvæmd skuli háð 

mati á umhverfisáhrifum með tilliti til eðlis, umfangs og staðsetningar hverju sinni. Telja verður að 

Skipulagsstofnun hafi alla þá burði og sérþekkingu sem þarf til að meta hvort framkvæmdir, sem 

tilkynntar hafa verið, skuli háðar slíku mati. Auk þess bendir Orkustofnun á að vatnsorkuver með 200 

kW rafafl eru lítil orkuver og mjög íþyngjandi fyrir slík verkefni, eigi þau að vera ómaksins verð, að

leggja í e f þau eru ávallt háð slíku mati. Stofnunin telur að framlögð lagabreyting kunni að leggja af 

framkomna möguieika bænda til að styrkja búsetu á sínum jörðum og þróun hérlendis á smávirkjunum 

sem geta verið afar hagkvæmar fyrir raforkuframleiðslu landsins.

Að sama skapi telur Orkustofnun ótækt að kretjast þess að öll vindorkubú með 2 MW uppsett rafafl eða 

meira skuli ætíð háð mati á umhverfisáhrifum, með sömu rökum og hér að ofan. Slíkar kröfur séu afar 

íþyngjandi ijárhagslega og í engu samhengi við líkleg umhverfisáhrif viðkomandi framkvæmdar og 

reksturs.

Orkustofnun bendir jafnframt á að umræddar framkvæmdir ber ætíð að kynna opinberlega á 

skipulagsstigi og þar gefst almenningi kostur á að koma að athugasemdum og upplýsingum áður en leyfi 

eru veitt. Þess utan er nú þegar, í lögum þeim sem lagt er til að breyta, málskotsheimild til 

úrskurðarnefndar umhverfís- og auðlindamála á ákvarðanir Skipulagsstofnunar er varða matsskyldu 

framkvæmda sem tilgreindar eru í flokki B í 1. viðauka með lögunum.

Virðingarfyllst, 

f.h. orkumálaptjorá

